
Na osnovu ¢lana 26. stav 1. tacka 2. i ¢lana 74. Statuta Grada Sarajeva (“Sluzbene novine Kantona
Sarajevo”, broj 34/08), Gradsko vije¢e Grada Sarajeva, na sjednici odrzanoj 29.11.2017. godine,
donijelo je

ETICKI KODEKS
IZABRANIH ZVANICNIKA GRADA SARAJEVA

POGLAVLJE | - PREDMET

Clan 1.
(Predmet i cilj Kodeksa)

Predmet ovog Kodeksa je uspostavljanje standarda ponaSanja u vrSenju svojih duznosti koji se
o¢ekuju od izabranih zvani¢nika: gradskih vije¢nika i ¢lanova radnih tijela Gradskog vijeca i drugih
tijela koje bira i imenuje Gradsko vijece, funkcionera i drugih duznosnika koje bira i imenuje Gradsko
vijece 1 savjetnika u Gradu Sarajevu, a s ciljem odrzanja i promocije ugleda organa Grada Sarajeva
Sto je preduvjet povjerenju gradana prema Gradu Sarajevu.

Predmet ovog Kodeksa je i podrucje primjene Kodeksa, op¢i principi, posebne obaveze, odnos prema
organima uprave, pracenje ponasanja, zalbene procedure i sankcije za povredu Kodeksa.

Il - PRIMJENA KODEKSA

Clan 2.
(Definicija termina “izabrani zvani¢nik” u odnosu na propise kojima se ureduju izbori i
imenovanja u organima i u vezi sa organima Grada Sarajeva)

(1) Odredbe Kodeksa se primjenjuju na sve izabrane i imenovane osobe u organima Grada
Sarajeva u skladu sa Zakonom, Statutom Grada Sarajeva, Poslovnikom Gradskog vijeca i
drugim gradskim propisima za koje se u ovom Kodeksu koristi sintagma “izabrani zvanicnik”.

(2) Organi Grada Sarajeva su Gradsko vijece, predstavnicko tijelo gradana i Gradonacelnik,
izvrsni organ Grada Sarajeva.

(3) Organ Grada Sarajeva je i Pravobranilastvo Grada Sarajeva, osnovano posebnim propisom.

(4) Gradsko vijece ¢ine gradski vijecnici delegirani na posrednim izborima iz opéinskih vijeca
gradskih opéina u skladu s I1zbornim zakonom BiH i Statutom Grada Sarajeva koji su u smislu
ovog Kodeksa “izabrani zvani¢nici”.

(5) Funkcioneri Grada Sarajeva su Predsjedavajué¢i Gradskog vijeca i zamjenici Predsjedavajuceg
Gradskog vijeca, Gradonacelnik i zamjenici Gradonacelnika, te pravobranilac i zamjenik
pravobranioca u PravobranilaStvu Grada Sarajeva koji su u smislu ovog Kodeksa “izabrani
zvanicnici”.

(6) Gradsko vijece bira i imenuje ¢lanove radnih tijela Gradskog vijeca koji su u smislu ovog
Kodeksa “izabrani zvani¢nici”.



(7) Drugi izabrani i imenovani duznosnici su drugi vr$ioci duznosti koje bira i imenuje Gradsko
vije¢e posebnim odlukama, te su u smislu ovog Kodeksa “izabrani zvanic¢nici”.
(8) Savjetnici u smislu ovog Kodeksa su “izabrani zvani¢nici”.

I11 - OSNOVNI PRINCIPI PONASANJA

Clan 3.
(Primat zakona, opéeg interesa i ciljevi obavljanja funkcije)

(1) 1zabrani zvanicnici pri obavljanju povjerene duznosti, pridrzavaju se Ustava i zakona Bosne
i Hercegovine, Federacije Bosne i Hercegovine, Kantona Sarajevo i Statuta Grada Sarajeva,
bez obzira na politicku pripadnost i naklonost.

(2) Izabrani zvani¢nici pri obavljanju povjerene duznosti, u svim prilikama stite interese Grada
Sarajeva, Kantona Sarajevo, Federacije Bosne i Hercegovine i drzave Bosne i Hercegovine,
bez obzira na politicku naklonost.

(3) Izabrani zvanic¢nici povjerene duznosti obavljaju savjesno i odgovorno, stite i zalazu se za
ljudska prava i slobode, demokraciju i ostvarivanje zajednickih interesa i ravnopravnost
naroda i gradana u Gradu Sarajevu, uz naglasenu otvorenost i spremnost da odgovaraju za

svoje odluke, djelovanja i ponasanja.

Clan 4.
(Standard ponasanja koji se promovira ovim Kodeksom )

Ovim Kodeksom se potice:

kvalitetno obavljanje preuzete duznosti,

visoki i dosljedni standardi ponasanja,
timski rad i kolegijalnost,

rjeSavanje problema na otvoren i poSten nacin,

pravednost, uvazavanje, odgovornost,
povecanje povjerenja javnosti prema angazmanu izabranih zvani¢nika.

Clan 5.
(Ponasanje koje se sprjecava ovim Kodeksom)

Ovim Kodeksom se sprjecava:

samopromocija, koristenje zajednickih resursa za vlastite potrebe,

nepristojno reagiranje — umjesto konstruktivnog pristupa problemu (dijalog, debata ....)
pronalaZenje nejasnoca u zakonu za postizanje nelegitimnih ciljeva,

obmanjivanje u cilju postizanja vlastitih ciljeva,

manipulacija — tretiranje ljudi kao objekata.

Clan 6.
(Ogranicenja u vr$enju funkcije)

U obavljanju svojih funkcija, izabrani zvanicnici ¢e uvazavati prava i ovlastenja drugih predstavnika
1 drzavnih sluzbenika, suzdrZavajuci se od podsticanja ili pomaganja da u izvrSavanju povjerenih
funkcija i radnih obaveza krse uspostavljene kodekse ponasanja.

Clan 7.
(O pravu pozivanja na imunitet)



Prema vaze¢em Zakonu o imunitetu (,,Sluzbeni glasnik BiH®, broj 37/03) 1 (,,Sluzbene novine
Federacije BiH, broj 19/03), izabrani zvani¢nici u jedinicama lokalne samouprave nisu odredeni kao
osobe koje se, za postupke izvrSene u okviru njihovih duznosti imaju pravo pozvati na svoj imunitet
u krivicnom, parni¢nom ili prekrSajnom postupku.

Clan 8.
(Postupak pred Sudom)

(1) Ukoliko izabrani zvani¢nik pogcini krivi¢no ili drugo djelo u obavljanju svoje duznosti protivno
Zakonu, organi Grada Sarajeva ¢e poduzeti mjere kako bi se sacuvali tragovi krivicnog djela,
predmeti na kojima je, ili pomocu kojih je, ucinjeno krivi¢no djelo, odnosno drugi dokazi o njima
I obavijestit ¢e policiju ili Tuzilastvo bez odlaganja.

(2) Na nacin opisan u prethodnom stavu, organi Grada Sarajeva postupaju kada izabrani zvani¢nik u
obavljanju svoje duznosti pocini tezi prekrsaj.

(3) Ukoliko izabrani zvani¢nik izvrsi krivi¢no djelo, odnosno tezi prekrsaj u okviru ili izvan okvira
svojih duznosti, Gradsko vijece ¢e, u cilju zastite ugleda Grada Sarajeva kao jedinice lokalne
samouprave, zauzeti svoj stav i o tome informirati organe gonjenja i javnost.

IV - POSEBNE OBAVEZE

Odjeljak A. Stupanje na duZnost
Clan 9.
(Izborna kampanja)

(1) Kandidati za odredenu funkciju u toku kampanje trebalo bi da teze pridobijanju glasova
postenim i argumentovanim istupom, bez nekorektnog odnosa prema ostalim kandidatima u
kampaniji.

(2) Ocekuje se od izabranih zvani¢nika da ne provode izbornu kampanju zloupotrebom funkcije
koju vrse u organima Grada Sarajeva.

(3) Vodenje postupka protiv izabranih zvani¢nika za krsenje odredbi Izbornog zakona Bosne i
Hercegovine koji je pokrenut kod Centralne izborne komisije Bosne i Hercegovine (u daljem
tekstu: Centralna izborna komisija) ne iskljucuje pravo Gradskog vijec¢a da o neprimjerenom
ponasanju izabranih zvani¢nika u toku izborne kampanje, koje narusava ugled organa Grada
Sarajeva i vrijeda ljudsko dostojanstvo drugih izabranih zvanicnika i zaposlenih u organima
Grada Sarajeva, formulira svoje misljenje i tim izabranim zvani¢nicima izrekne odgovarajucu
sankciju.

(4) Neprimjereno ponasanje podrazumijeva, ali se ne ograni¢ava na: koristenje uvredljivog
rijecnika i klevete na ra¢un organa Grada Sarajeva i drugih zaposlenih lica, koristenje nasilja,
prijetnji i sli¢no.

Odjeljak B. VrSenje duZnosti

Clan 10.
(Zabrana favorizovanja)
Izabrani zvanicnici, djelujuci u interesu Grada Sarajeva i1 duznostima izbornog tijela ili funkcije na
koju su imenovani, odnosno izabrani, nece zloupotrebljavati svoja ovlaStenja u svrhu vlastitog
interesa, interesa drugih pojedinaca ili grupa.

Clan 11.



(Zabrana vrsenja vlasti za vlastitu korist)

Izabrani zvani¢nici nece vrSiti svoje funkcije odnosno koristiti ovlastenja svog polozaja u
cilju ostvarivanja svojih vlastitih, direktnih ili indirektnih privatnih ili li¢nih interesa.

Clan 12.
(Sukob interesa)

(1) Prema odredbama Zakona o sukobu interesa, izabrani zvanic¢nici ne smiju svoj privatni interes
stavljati iznad javnog interesa niti koristiti javnu funkciju za li¢nu dobit lica koje je sa njima
povezano.

(2) Kada Gradsko vijec¢e razmatra pitanje u kojem izabrani zvanicnici ili interesno povezana lica
imaju privatni interes, objelodanit ¢e to prije rasprave i glasanja, a izabrani zvani¢nik koji ima
privatni interes nece ucestvovati u glasanju, ako to pravo ostvaruje na osnovu statusa
izabranog zvanic¢nika.

(3) lzabrani zvanic¢nici ¢e se pridrzavati ograni¢enja istovremenog obavljanja dvije ili vise
nespojivih duznosti, a uzdrzavace se i od drugih zabranjenih aktivnosti iz ¢lana 10. Zakona o
sukobu interesa, kao sto su na primjer primanje ili zahtijevanje poklona, obecavanje
zaposlenja, privilegovanje lica radi stranackog ili drugog opredjeljenja i drugo.

(4) lako se postupak pokrece po sluzbenoj duznosti, organ nadlezan u skladu sa Zakonom moze
pokrenuti postupak i na osnovu prijave neke druge osobe. Ova odredba podrazumijeva da
postupak moze pokrenuti i svako sluzbeno i odgovorno lice u organima Grada Sarajeva.

(5) Vodenje postupka protiv izabranih zvanic¢nika za krsenje odredbi Zakona o sukobu interesa
koji je pokrenut kod organa nadleznog u skladu sa Zakonom, ne iskljucuje pravo Gradskog
vijeca da o tim povredama, ukoliko je njima sklopljen stetan ugovor po Grad Sarajevo i
narusen ugled gradskih vlasti, da svoje misljenje i izrekne odgovaraju¢u sankciju.

Clan 13.
(Ogranicenje istovremenog obavljanja dvije ili viSe funkcija)

(1) Izabrani zvanicnici ¢e se povinovati svim vazec¢im propisima koji ogranicavaju istovremeno
obavljanje dvije ili vise politi¢kih funkcija.

(2) Izabrani zvanicnici ne¢e obavljati druge politicke funkcije koje bi ih ometale u obavljanju
njihovih funkcija kao izabranih predstavnika.

(3) Oni nece obavljati funkcije, imati izborne mandate, zanimanja ili sluzbene duznosti koje
obuhvataju nadzor nad njihovim sopstvenim funkcijama kao izabranih zvanic¢nika ili koje su
oni sami duzni da nadziru u svojstvu izabranih zvanic¢nika.

Clan 14.
(Vrsenje diskrecione vlasti - licne nadleZnosti)

(1) U vrsenju diskrecione vlasti — licna nadleznost, za svaku svoju odluku, izabrani zvanicnici
daju iscrpno obrazlozenje, uz navodenje svih ¢injenica na kojima je ta odluka zasnovana, a
posebno koja pravila i propisi su primijenjeni, uz ukazivanje na to da odluka udovoljava tim
pravilima i propisima.

(2) U nedostatku pravila i propisa, obrazlozenje odluke obuhvaca elemente kao sto su ukazivanje
na njenu uravnotezenost, pravi¢nost i saglasnost sa opéim interesom.

Clan 15.
(Donosenje odluka)



(1) Izabrani zvani¢nici odluke donose samo u okviru propisanih ovlastenja, na osnovu vazecih
zakona i propisa, u propisanoj formi, rukovodeni iskljuc¢ivo opste druStvenim interesom, te
se odluke izabranih zvanicnika, u vrSenju funkcije zasnivaju na objektivnosti i otvorenosti sa
elementima uravnotezenosti, uz spremnost na odgovornost za svoje odluke.

(2) U slucaju etickih dilema kod donosenja odluka izabrani zvani¢nici se rukovode:
a. u pitanjima baziranim na kona¢nim rjeSenjima — §to je u interesu veceg broja ljudi.
b. u pitanjima baziranim na pravilu — doprinosi li postupak izabranog zvani¢nika da
zajednici bude bolje ili losije;
C. u pitanjima baziranim na slucaju — zeli li izabrani zvani¢nik da njemu neko uradi isto
Sto on radi drugom/drugima.

Clan 16.
(Nacin komuniciranja)

Izabrani zvani¢nici u ostvarivanju medusobne komunikacije i u javnom istupanju opcenito
izbjegavaju uvredljiv govor, obmanjivanje, manipulaciju, samopromociju i neuctivost u Kreiranju i
vodenju dijaloga.

Clan 17.
(Povjerenje javnosti)

Izabrani zvani¢nici usmjeravaju svoje ponasanje u skladu sa javnim interesom, izbjegavaju konflikte
i snaZe povjerenje javnosti i prema organima Grada Sarajeva.

Clan 18.
(Zabrana korupcije)

(1) Iskljucuje se povreda javne funkcije radi li¢ne koristi, odnosno otudenje ili rasipanje javnih
sredstava, direktno ili indirekrno traZenje, nudenje, davanje ili prihvatanje mita (dara) ili neke
druge nedopustive koristi ili moguénosti koja negativno utic¢e na propisano vrsenje sluzbene
duZnosti ili ponaSanje onoga koji prima mito (dar) ili nedopustivu korist od toga, Sto bi se
prema vaze¢im propisima moglo podvesti kao aktivno 1 pasivno podmicivanje.

(2) U vrsenju diskrecione vlasti, izabrani zvanic¢nici sebi ne daju bilo kakvu direktnu ili indirektnu
licnu prednost, niti prednost bilo kom pojedincu ili grupi pojedinaca, sa ciljem ostvarivanja
direktne ili indirektne li¢ne koristi od toga.

Clan 19.
(Upravljanje resursima)

Izabrani zvani¢nici javnim i sluZzbenim resursima upravljaju na efektivan, efikasan i ekonomic¢an
nacin, isklju¢uju¢i njihovo koristenje u privatne svrhe.

Clan 20.
(Finansijska i budzZetska disciplina)



(1) Izabrani zvanicnici se pridrzavaju budzetske i finansijske discipline koja osigurava ispravno
upravljanje javnim prihodima, na nacin regulisan vaze¢im zakonodavstvom.

(2) U obavljanju svojih duznosti, izabrani predstavnici vode racuna da svojim postupkom ne
urade nesto ¢ime bi pronevijerili budzetska sredstva i/ili druga sredstva zajednice. Nece uraditi
nista sto bi moglo dovesti do toga da se budzetska sredstva i/ili druga sredstva zajednice
koriste direktno ili indirektno u licne svrhe.

Odjeljak C. Ponasanje na sjednici

Clan 21.
(Ponasanje na sjednicama)

(1) Odredbama ovog Kodeksa blize se precizira i standard ponasanja tokom rada sjednice Gradskog
vijec¢a, radnih tijela Gradskog vijeca i drugih organa i tijela kako se ne bi narusavao red na
sjednicama.

(2) Prihvacanjem ovog Kodeksa izabrani zvani¢nici prihvacaju obavezu:

a.

b.

s

odazvati se pozivu i po pozivu redovno prisustvovati sjednicama Gradskog vijec¢a, radnih
tijela Gradskog vijec¢a, odnosno drugih organa i tijela;

postivati zakazano vrijeme sjednice, a u sluc¢aju kasnjenja, kasnjenje najaviti i pridruziti
se radu sjednice bez ometanja rada;

ne ugrozavati kvorum za odlucivanje napustanjem sjednice bez velike potrebe i bez
najave;

po odredenom pitanju koje se razmatra na sjednici diskutirati samo jednom u trajanju
sjednice u skladu s Poslovnikom Gradskog vijeca, a izuzetno jos jednom ukoliko se akt
koji se predlaze u raspravi mijenja ili iz rasprave proizidu novi prijedlozi za zakljucivanje;
za raspravu se prijaviti pri otvaranju rasprave, odnosno izbjegavati javljanje kada je
diskusija vec¢ pocela;

ne prekidati govornika i ne obracati se na sjednicama bez trazenja rijeci;

donositi odluke oslobodeno od svih predrasuda kao §to su pristrasnost prema odredenoj
politickoj ideologiji, rasi, vjeroispovjesti, naciji, spolu i drugim moguc¢im predrasudama;
u svojim obracanjima, kao i prilikom donosenja odgovarajuc¢ih odluka ne favorizovati
treca lica, grupacije i pojedince kao i licne interese;

u svojim obracanjima, ne koristiti izraze i rijeci koje vrijedaju ljudsko dostojanstvo,
narusavaju ugled pojedinca, Grada Sarajeva i Gradskog vijeca, te poticu na mrznju i
nasilje;

ne razgovarati medusobno, osim ako je to neophodno, pod uslovom da ne ometaju tok
sjednice;

iskljuciti, odnosno ne koristiti mobilne telefone tokom sjednice;

u toku sjednice, ne Citati materijale koji nisu vezani za rad sjednice;

. ne ometati glasnim razgovorima u predprostoru prostorije u kojoj se odrzava sjednica;

u toku sjednice, ne stajati ili neprimjereno sjediti u sali;
dolaziti prikladno i uredno odjeven na sjednicu;

Clan 22.
(Odrzavanje reda na sjednici)

(1) O redu na sjednici stara se predsjedavajuci sjednicom.



(2) Za oblike narusavanja reda iz ¢lana 21. stav 2. ovog Kodeksa predsjedavajuci sjednicom, moze
opomenuti izabranog zvani¢nika da njegovo ponasanje ili govor nije u skladu sa ovim
Kodeksom.

(3) Ukoliko lice iz prethodnog stava ovog c¢lana nastavi sa neprimjerenim ponasanjem
predsjedavajuci sjednicom je duzan prijaviti krsenje odredbi ovog Kodeksa.

(4) Ukoliko sjednicu ometa drzavni sluzbenik ili namjestenik zaposlen u organima Grada Sarajeva
na nacin opisan u ¢lanu 21. predsjedavajuci sjednicom je duzan to lice prijaviti rukovodiocu
organa uprave.

(5) Ukoliko je lice gradanin, predsjedavajuci sjednicom ¢ée zatraziti pomo¢ policijskih organa i dati
im sve potrebne informacije u cilju pokretanja prekrsajnog postupka.

Odjeljak D. Prestanak vrienja duZnosti

Clan 23.
(Zabrana obezbjedivanja odredenih sluzbi i poslova)

Prilikom obavljanja svojih funkcija, izabrani zvani¢nici ne poduzimaju mjere kojima bi sebi osigurali
buduce li¢ne i profesionalne prednosti po prestanku obavljanja funkcije, i to:
a. u drzavnim institucijama ili privatnim firmama nad kojima su vrsili nadzor za vrijeme
obavljanja svojih funkcija;
b. u drzavnim institucijama ili privatnim firmama sa kojima su uspostavili ugovorne odnose za
vrijeme obavljanja svojih funkcija;
c. udrzavnim institucijama ili privatnim firmama osnovanim za vrijeme njihovog mandata, a na
osnovu vlasti koja im je povjerena.

V - SREDSTVA NADZORA
Odjeljak A. Prije stupanja na duZnost

Clan 24.
(Ogranicavanje i objavljivanje iznosa troskova predizborne kampanje)

(1) Kandidati za izabrane zvanicnike troskove svoje predizborne kampanje drze u srazmjeri i u
okviru razumnih granica.

(2) Kandidati za izabrane zvani¢nike se uredno pridrzavaju svih zahtjeva, predvidenih vazeé¢im
propisima, koji podrazumijevaju da izvor i iznos sredstava namijenjenih za finansiranje
kampanje, kao i priroda i visina utrosenih sredstava, budu objavljeni.

Odjeljak B. Vrienje duZnosti

Clan 25.
(Deklaracija interesa)

Izabrani zvanicnici se pridrzavaju svih zahtjeva, predvidenih vaze¢im propisima, koji znace da njihov
direktan ili indirektan li¢ni interes, ostali mandati, funkcije ili zanimanja ili promjene u njihovoj
imovini, budu objavljeni ili kontrolisani.

Clan 26.
(Saglasnost sa mjerama nadzora)



(1) U obavljanju svojih funkcija, izabrani zvani¢nici ne smetaju primjenu bilo koje mjere nadzora
koju, na osnovu svojih legitimnih prava, odlu¢e primjeniti organi unutrasnje ili vanjske
kontrole i obavezno se pridrzavaju svake privremene ili kona¢ne odluke tih organa.

(2) U obrazlozenjima svojih postupaka i odluka koje predstavljaju predmet nadzora, oni ¢e
izric¢ito spomenuti postojanje mjera nadzora i navesti organe nadlezne za njihovu primjenu.

VI - ODNOSI PREMA UPOSLENIMA U ORGANIMA GRADA SARAJEVA

Clan 27.
(Unaprijedenje uloge zaposlenih u organima Grada Sarajeva)

(1) U obavljanju svojih funkcija, izabrani zvanic¢nici osiguravaju da se uloga i zadaci zaposlenih
u organima Grada Sarajeva, ostvaruju u potpunosti.

(2) Izabrani zvani¢nici poti¢u i razvijaju motivacione elemente da svi zaposleni rade brzo i
efikasno, stru¢no, odgovorno, zakonito, pouzdano i kreativno.

Clan 28.
(PoStovanje prava i duZnosti zaposlenih u organima Grada Sarajeva)

(1) U obavljanju svojih duznosti, izabrani zvani¢nici uvazavaju prava i ovlastenja drzavnih
sluzbenika i namjestenika u organima Grada Sarajeva bez predrasuda u pogledu legitimnog
provodenja svog hijerarhijskog autoriteta.

(2) U sluzbenom komuniciranju izabrani zvanicnici njeguju kulturu dijaloga i lijepe rijeci, a
trebaju izbjegavati konflikte.

(3) Izabrani zvanicnici ne zahtijevaju od zaposlenih u organima Grada Sarajeva da poduzimaju
ili da propuste poduzeti bilo kakve radnje kako bi na taj nacin sebi ili drugima pribavili
direktnu ili indirektnu korist.

(4) Svojim ponasanjem izabrani zvani¢nici ne podsticu niti pomazu drzavne sluzbenike i
namjestenike da se u izvrsavanju povjerenih funkcija krsi ovaj Kodeks.

Clan 29.
(Postavljanje)

(1) Vlastitim ponasanjem, izabrani zvani¢nici onemogucéavaju proteziranje imenovanja drzavnih
sluzbenika 1 namjeStenika po osnovi politicke pripadnosti mimo utvrdene procedure,
profesionalne sposobnosti i osnovnih principa vrijednosti.

VIl- ODNOSI S JAVNOSCU

Clan 30.
(Objavljivanje i obrazloZenje odluka)

(1) Izabrani zvani¢nici su odgovorni gradanima Grada Sarajeva za vrijeme svog mandata.

(2) 1zabrani zvanic¢nici su obavezni detaljno obrazloziti svaku odluku koju donesu, navodeci sve
¢inioce na kojima je odluka zasnovana, a posebno pravila i propise koji su primijenjeni i
ukazujuci na to u kom smislu je ta odluka u skladu sa tim pravilima i propisima. U slucaju
kada je takva informacija povjerljiva, razlozi za to ¢e biti objasnjeni.

(3) Izabrani zvanicnici su obavezni odgovarati na bilo koji javno izreceni zahtjev koji se odnosi
na obavljanje njihovih funkcija, obrazlozenje njihovih postupaka ili funkcionisanje sluzbi i
organa za ¢iji rad oni snose odgovornost.



(4) Izabrani zvanic¢nici podrzavaju i podsticu sve postupke i mjere koje znace transparentnost u
vrsenju njihove funkcije i u funkcionisanju sluzbi i organa za ¢iji rad su odgovorni.

Clan 31.
(Medijski nastup)

(1) U medijskim nastupima izabrani zvanicnici pruzaju sve potrebne informacije vezane za
obavljanje svojih duznosti, izbjegavajuci pritom obmanjivanje i manipulaciju gradana.

(2) Pri davanju informacija medijima, izabrani zvani¢nik moze javnost upoznati i o vlastitom
stavu u vezi sa nekim aktuelnim problemom.

(3) lzabrani zvani¢nici nece medijima davati povjerljive informacije niti informacije koje se
odnose na privatni zivot izabranih zvanicnika.

(4) Na novinarska pitanja koja nisu vezana za vrsenje funkcije izabranog zvanicnika, izabrani
zvanicnici ¢e se suzdrzavati od odgovora.

VIII - ODNOSI PREMA GRADANIMA

Clan 32.
(Djelovanje u korist svih gradana)

(1) Izabrani zvanicnici djeluju u korist svih gradana, ukljucuju¢i i one koji im nisu povjerili svoj
glas.

(2) U sluzbenoj i privatnoj komunikaciji sa gradanima, izabrani zvanicnici i savjetnici su strpljivi,
pristojni i ljubazni.

IX -PRACENJE PONASANJA

Clan 33.
(Nadleznost za pracenje ponasanja)

Pracenje i nadziranje ovog Kodeksa vrsi Eticko vijece, imenovano od strane Gradskog vije¢a Grada
Sarajeva.

Clan 34.
(Eticko vijece)

Eticko vije¢e broji sedam Clanova, a €ine ga izabrani zvanicnici, predstavnici civilnog druStva 1

ugledni gradani, ¢iji sastav predlazu Klubovi vije¢nika politickih stranaka koje participiraju u radu
Gradskog vije¢a Grada Sarajeva.

X - ZALBENE PROCEDURE

Clan 35.
(Pravo zalbe)

Izabrani zvani¢nici Grada Sarajeva i gradani Grada Sarajeva imaju pravo 1 moguc¢nost podnositi
argumentirane predstavke i zalbe za sve oblike krSenja pravila ovog Kodeksa.

Clan 36.
(Podnosenje predstavke i Zalbe)



(1) Predstavka i zalba podnosi se u pisanom obliku, Etickom vije¢u Gradskog vije¢a Grada
Sarajeva, ovlaStenom za njegovo pracenje.

(2) Prijava za krSenje Kodeksa ne moze biti anonimna. Mora sadrzavati ime podnosioca prijave i
kontakt adresu. Prijava se dostavlja isklju¢ivo u zatvorenoj koverti. Ukoliko je prijava
anonimna, Eticko vijece je nije duzno razmatrati.

(3) Identitet podnosioca prijave ostaje poznat ¢lanovima Eti¢kog vijeca i izabranom zvani¢niku
na kojeg se odnosi, do okoncanja postupka. O eventualnom otkrivanju identiteta podnosioca
prijave nakon provedene istrage odlucuje Eticko vijece.

(4) Podnosilac prijave je duzan uz prijavu priloziti pisane ili druge /audio/video zapise i sl./
dokaze na osnovu kojih smatra da je izvrSena povreda Kodeksa.

(5) Predstavke i zalbe gradana razmatra Eticko vijece, tijelo odredeno za pracenje Kodeksa, koje
daje svoje misljenje, izrice sankcije i o tome obavjestava Gradsko vijece i javnost.

(6) Eticko vijece je duzno u roku od 45 dana odgovoriti na podnesene predstavke i Zalbe gradana.

(7) Ako Eticko vijeée zakljuci da prijava nije kompletna ili dovoljno jasna moze zatraziti od
podnosioca prijave dodatne informacije prije poduzimanja daljih mjera provjere.

(8) Ako Etic¢ko vije¢e primi prijavu koja se odnosi na krSenje Zakona duzno je da obavijesti
podnosioca prijave da su za taj prekrsaj nadlezni sudski organi.

(9) Eticko vije¢e moze razmatrati povredu ovog Etickog kodeksa i po vlastitom saznanju.

(10) Sankcija se izrice u pismenoj formi uz obrazlozenje.

(11) Izrecene sankcije su konacne.

Clan 37.
(Postupanje po predstavkama i Zalbama)

(1) Eticko vije¢e je duzno pokrenuti provjeru po podnoSenju pismene prijave.

(2) Osoba na koju se prijava odnosi treba biti obavijeStena o prijavi sa obavezom da u roku od 15
dana odgovori u pisanoj formi ili da obezbijedi informacije/dokumenta koje smatra
relevantnim za svoju odbranu pred Etickim vijeem.

(3) Eticko vijece poziva osobu na koju se prijava odnosi da objasni situaciju koja je uzrokovala
navodno krSenje Kodeksa.

(4) Podnosilac prijave se poziva da odgovori na pitanja ¢lanova Etickog vijeca.

(5) Eventualni ,,svjedoci“ mogu, takoder, biti pozvani na razgovor sa ¢lanovima Eti¢kog vijeca,
ako je to u interesu utvrdivanja ¢injeni¢nog stanja.

(6) U roku od 45 dana, po prijemu prijave, Eticko vijece je duzno izre¢i mjeru predvidenu ovim
Etickim kodeksom.

(7) Pisani izvjestaj sa Cinjenicama i rezultatima provjera Eticko vije¢e dostavlja gradskim
vije¢nicima, 0sobi na koju se prijava odnosi, kao i podnosiocu prijave.

(8) Ako je Eticko vijece zakljucilo da je prekrsen Kodeks, izvjestaj ¢e sadrzavati i predlozene
sankcije.

XI. OBLICI KRSENJA ETICKOG KODEKSA I SANKCIJE ZA KRSENJE KODEKSA
Odjeljak A. Oblici kr$enja Kodeksa

Clan 38.
(Oblici krSenja Kodeksa)

Oblici krSenja ovog Kodeksa mogu biti laksi, tezi i najtezi.

Clan 39.
(Laksi oblici krSenja Kodeksa)



Laks$im oblicima krSenja odredbi ovog Kodeksa se smatra narusavanje reda na sjednicama Gradskog
vije¢a iradnih tijela Gradskog vijeca, na na¢in kako je to utvrdeno u ¢lanu 21. stav 2. tacke b,j,K.i I.
Kodeksa.

Clan 40.
(Tezi oblici krSenja Kodeksa)

(1) Tezim oblicima krsenja odredbi ovog Kodeksa smatraju se:

a.

b.
C.

neprimjereno ponasanje u izbornoj kampanji iz ¢lana 9. stav 4. ovog Kodeksa (koristenje
uvredljivog rjecnika i klevete);

obmanjivanje i manipulacija gradana u medijskim nastupima (¢lan 31. stav 1. ovog Kodeksa);
uzvracanje na novinarska pitanja koja nisu vezana za vrsenje funkcije izabranog zvani¢nika
(¢lan 31. stav 4.0vog Kodeksa);

nestrpljivo, nepristojno i neljubazno ponasanje prema gradanima u sluzbenoj i privatnoj
komunikaciji (¢lan 32. stav 2. ovog Kodeksa).

Clan 41.
(Najtezi oblici krSenja Kodeksa)

(1) Najtezim oblicima krSenja odredbi ovog Kodeksa smatraju se:

a.

b.

obavljanje povjerenih duznosti na nacin kojim se krse odredbe zakonskih i podzakonskih akata
o0 prekrsajima (¢lan 8. stav 2. ovog Kodeksa);

obavljanje povjerenih duznosti na na¢in da se pocini krivi¢no djelo (¢lan 8. stav 1. ovog
Kodeksa);

neprimjereno ponasanje u izbornoj kampanji iz ¢lana 9. stav 4. ovog Kodeksa(koristenje nasilja
i prijetnji);

neobjelodanjivanje privatnog interesa prilikom razmatranja odredenog pitanja na sjednici
Gradskog vijeca 1 glasanje po pitanju u kojem se ima privatni interes (¢lan12. stav 2. ovog
Kodeksa);

narusavanje reda na sjednicama Gradskog vijeca i radnih tijela Gradskog vijec¢a, na na¢in kako
je utvrdeno u ¢lanu 21. stav 2.);

zahtijevanje od zaposlenih u organima Grada Sarajeva da poduzimaju ili da propuste da
preduzmu bilo kakve radnje kako bi na taj nacin sebi ili drugima pribavili direktnu ili
indirektnu korist (¢lan 28. stav 3. ovog Kodeksa);

podsticanje i pomaganje drzavnih sluzbenika i drugih zaposlenika organa Grada Sarajeva da
se u izvrsavanju povjerenih funkcija krsi ovaj Kodeks (¢lan 28. stav 4. ovog Kodeksa);
odavanje povijerljivih informacija i informacija koje se odnose na privatni zivot izabranih
zvani¢nika (¢lan 31. stav 3. ovog Kodeksa).

Odjeljak B. Vrste sankcija

Clan 42.
(Vrste sankcija)

(1) Za povredu ovog Kodeksa mogu se izreci sankcije, i to:

a.

Li¢na opomena za lakse povrede ovog Kodeksa, moze biti usmena ili pismena. Pismo se Salje
osobi na koju se prijava odnosi i podnosiocu prijave da je Kodeks prekrSen. Pismo sadrzi i
upozorenje da ako se nesto sli¢no opet dogodi slijede sankcije veceg intenziteta. Pismo se
Salje na znanje Predsjedavaju¢em Gradskog vijeca. Ova sankcija se javno ne objavljuje.
Javna opomena za teze povrede ovog Kodeksa. Pismo se upucuje 0sobi na koju se prijava
odnosi, podnosiocu prijave, politickoj stranci iz koje dolazi prekrsitelj Kodeksa sa
informacijom da je izabrani zvani¢nik prekrSio Kodeks i da Gradsko vije¢e ne odobrava takvo
ponasanje.



c. Novcana kazna oduzimanja do 50% od jedne mjesecne naknade, za teze oblike krSenja
odredbi ovog Kodeksa i u sluajevima ako je izricana pismena opomena za vijeénike
Gradskog vijec¢a i ¢lanove radnih tijela Gradskog vijeca.

d. Novcana kazna oduzimanja do 10% od jedne neto place za teze oblike kr$enja odredaba ovog
Kodeksa za izabrane zvani¢nike koji ostvaruju prava iz radnog odnosa u organima Grada
Sarajeva.

e. Javna opomena za najteze povrede ovog Kodeksa. Pismo se upucéuje osobi na koju se prijava
odnosi, podnosiocu prijave, politickoj stranci iz koje dolazi prekrsSitel] Kodeksa sa
informacijom da je izabrani zvani¢nik prekr§io Kodeks i da Gradsko vije¢e ne odobrava takvo
ponasanje. Pismo se upucuje i medijima javnog informiranja.

(2) Ukoliko Eti¢ko vije¢e utvrdi da su navodi podnosioca prijave neosnovani, a safinjeni u cilju
politicke diskvalifikacije izabranog zvani¢nika, a podnosilac prijave je izabrani zvani¢nik,
podnosicu prijave ¢e se izre¢i mjere predvidjene ovim Kodeksom i Poslovnikom Etickog vijeca.

X111- ZAVRSNE ODREDBE

Clan 43.
(Izjava o spremnosti)

Izabrani zvani¢nici se upoznavaju sa sadrzajem i principima ovog Kodeksa i potpisuju izjavu o
prihvatanju i obavezi postivanja Kodeksa.

Clan 44.
(Prestanak vaZenja vazeceg Kodeksa)

Stupanjem na snagu ovog Kodeksa prestaje da vazi Kodeks ponaSanja izabranih zvani¢nika Grada
Sarajeva, broj 01-02-794/06 od 28.03.2006. godine.

Clan 45.
(Stupanje na snagu ovog Kodeksa)

Kodeks stupa na snagu danom objavljivanja na web stranici Grada Sarajeva, a Stampat ¢e se u vidu
posebne brosure 1 dostaviti izabranim zvani¢nicima.

